
ეს წესი განსაზღვრავს ზუგდიდის მუნიციპალიტეტში რეგისტრირებული ბავშვებისა და ახალგაზრდების შესაძლებლობების განვითარების ხელშეწყობის პროგრამის განხორციელების  პირობებს.


მუხლი 1.  ზოგადი დებულებები:
1. ზუგდიდის მუნიციპალიტეტში რეგისტრირებული ბავშვებისა და ახალგაზრდების შესაძლებლობების განვითარების ხელშეწყობის პროგრამა გამიზნულია ბავშვებისა და  ახალგაზრდებისთვის (29 წლის ჩათვლით),  რომლებიც მეცნიერების, ხელოვნების, გამომგონებლობის, არაფორმალური განათლების და სხვა სფეროებში შესაძლებლობების გასავითარებლად საჭიროებენ ხელშეწყობას;
2. ზუგდიდის მუნიციპალიტეტში რეგისტრირებული ბავშვებისა და ახალგაზრდების შესაძლებლობების განვითარების ხელშეწყობის პროგრამის განსახორციელებლად ზუგდიდის მუნიციპალიტეტის მერიაში  შექმნილია  კომისია.

მუხლი 2.  პროგრამის ფინანსური უზრუნველყოფა
1. პროგრამის ფინანსური უზრუნველყოფა ხორციელდება ზუგდიდის მუნიციპალიტეტის ბიუჯეტის შესაბამისი პროგრამიდან (პროგრამული კოდი 04 05).

მუხლი 3.   პროგრამის ადმინისტრირება და მონიტორინგი
1.  პროგრამის ადმინისტრირებას და მონიტორინგს უზრუნველყოფს  ზუგდიდის მუნიციპალიტეტის მერიის განათლების, ძეგლთა დაცვის, კულტურის, სპორტის და ახალგაზრდულ საქმეთა სამსახურის განათლების  განყოფილება, რომელიც ამოწმებს დაინტერესებული პირის მიერ წარმოდგენილი დოკუმენტაციის ამ წესით დადგენილ მოთხოვნებთან შესაბამისობას;
2.  დოკუმენტაციაში ხარვეზების არსებობის შემთხვევაში, განყოფილება განმცხადებელს განუსაზღვრავს გონივრულ ვადას მის გამოსასწორებლად;
3.  განყოფილება სრულყოფილ დოკუმენტაციას განსახილველად წარადგენს ზუგდიდის მუნიციპალიტეტში რეგისტრირებული ბავშვებისა და ახალგაზრდების შესაძლებლობების განვითარების ხელშეწყობის პროგრამის განხორციელების კომისიის სხდომაზე; 
4.  დაინტერესებულმა პირმა განცხადება და მასზე დართული დოკუმენტაცია უნდა წარმოადგინოს ქართულ ენაზე, ხოლო უცხო ენაზე შესრულებული დოკუმენტაცია სანოტარო წესით დამოწმებულ ქართულ ენაზე შესრულებულ თარგმანთან ერთად.

მუხლი 4. პროგრამით გათვალისწინებული ქვეპროგრამები:
1. ახალგაზრდების (სტუდენტების) ფინანსური ხელშეწყობა - მერის  სტიპენდია; 
2. ქვეყნის ფარგლებს გარეთ სასწავლებლებში ჩარიცხული სტუდენტების ფინანსური მხარდაჭერა; 
3. არაფორმალური განათლებისა და პროფესიული შესაძლებლობების განვითარების ფინანსური ხელშეწყობა; 
4. საბუნებისმეტყველო, ტექნიკურ, ჰუმანიტარულ და ტექნოლოგიურ სფეროებში განსაკუთრებული შესაძლებლობების და მიღწევების მქონე ბავშვებისა და ახალგაზრდების ფინანსური მხარდაჭერა. 


მუხლი 5. ახალგაზრდების (სტუდენტების) ფინანსური ხელშეწყობა - მერის  სტიპენდია

5.1 ქვეპროგრამის შესახებ:
1. ქვეპროგრამა მერის სტიპენდია ვრცელდება ზუგდიდის მუნიციპალიტეტის ტერიტორიაზე რეგისტრირებულ (ადგილობრივი/დევნილი) ახალგაზრდებზე (აქტიური სტატუსის მქონე სტუდენტებზე), რომლებიც სწავლობენ საქართველოში ავტორიზებული უნივერსიტეტების  საბაკალავრო/სამაგისტრო/სადოქტორო საგანმანათლებლო პროგრამებზე;
2. მერის სტიპენდია წესდება თვეში 250 ლარის (არსებული გადასახადების ჩათვლით) ოდენობით, სტიპენდიანტებს სტიპენდია ეძლევათ ყოველთვიურად ერთი სასწავლო წლის განმავლობაში (9 თვე).  სტიპენდია სტუდენტს ერიცხება პ/საბანკო ანგარიშზე;
3. მერის სტიპენდიის მოსაპოვებლად, მაგისტრატურაზე/დოქტორანტურაზე პირი ჩარიცხული უნდა იყოს საბაკალავრო/სამაგისტრო პროგრამის დასრულების წელს;
4. მერის სტიპენდიის მოსაპოვებლად განცხადებების მიღება იწარმოებს 15 აგვისტოდან 15 სექტემბრის ჩათვლით;
5. მერის სტიპენდია ინიშნება კომისიის გადაწყვეტილების საფუძველზე ზუგდიდის მუნიციპალიტეტის მერის ბრძანებით.

5.2  ქვეპროგრამით სარგებლობის ძირითადი კრიტერიუმი:
მერის სტიპენდიაზე წარდგენილი კანდიდატი (სტუდენტი) უნდა გამოირჩეოდეს მაღალი აკადემიური მოსწრებით - საშუალო არითმეტიკული 95 ქულა და მეტი, ხოლო ეროვნული თავდაცვის აკადემიის სტუდენტებისთვის (იუნკერი) - 85 ქულა და მეტი. აკადემიური მოსწრება განისაზღვრება წინა სასწავლო წლის აკადემიური მაჩვენებლით (ბოლო ორი სემესტრის მონაცემები).

5.3 მერის სტიპენდიის მოსაპოვებლად წარმოსადგენი სავალდებულო დოკუმენტაცია:
1. განცხადება მერის სახელზე;
2. უნივერსიტეტის მიერ გაცემული აკადემიური მოსწრების ფურცელი წინა სასწავლო წლის 2 (ორი) სემესტრის მონაცემებით, სამაგისტრო ან სადოქტორო საგანმანათლებლო პროგრამის პირველი კურსის სტუდენტის შემთხვევაში, საბაკალავრო ან სამაგისტრო პროგრამის ბოლო კურსის (ორი სემესტრის) აკადემიური მოსწრების ფურცელი.
3. პირადობის მოწმობის ან პასპორტის ასლი;
4. განახლებული საინფორმაციო ბარათი სახელმწიფო სერვისების განვითარების სააგენტოდან/დევნილის შემთხვევაში ცნობა რეგისტრაციის შესახებ; 
5. შესაბამისი სასწავლო დაწესებულებიდან მიმართულების პროფესორის/ასოცირებული პროფესორის/ასისტენტ პროფესორის ერთი რეკომენდაცია, ხოლო ეროვნული თავდაცვის აკადემიის სტუდენტებისთვის (იუნკერი) საგანმანათლებლო დაწესებულების აკადემიური სამხედრო ან სპეციალური წოდების მქონე პერსონალის ერთი რეკომენდაცია;
6. სამოტივაციო წერილი;
7. პირადი საბანკო რეკვიზიტები ბანკიდან (ბეჭდით დამოწმებული).
8.   ცნობა სასწავლებლიდან მიმდინარე წლის შემოდგომის სემესტრის სტუდენტის აქტიური სტატუსის შესახებ (წარმოდგენილ უნდა იქნეს არაუგვიანეს 15 ოქტომბრისა).


მუხლი 6. ქვეყნის ფარგლებს გარეთ სასწავლებლებში ჩარიცხული სტუდენტების ფინანსური მხარდაჭერა;

6.1 ქვეპროგრამის შესახებ:
1.  ქვეპროგრამა ითვალისწინებს ქვეყნის ფარგლებს გარეთ  სასწავლებლებში  ჩარიცხული სტუდენტებისთვის    ფინანსურ ხელშეწყობას;
2. ქვეყნის ფარგლებს გარეთ ჩარიცხული სტუდენტების ფინანსური ხელშეწყობა განხორციელდება სემესტრულად არაუმეტეს 1500 (ერთიათასხუთასი) ლარისა, ერთი სასწავლო წლის განმავლობაში არაუმეტეს 3000 (სამი ათასი) ლარით. ყოველი ახალი სემესტრული  დაფინანსებისთვის, სტუდენტმა ხელახლა უნდა წარმოადგინოს ამავე მუხლის 6.2 პუნქტით გათვალისწინებული დოკუმენტაცია.
3. ფინანსური მხარდაჭერის შემთხვევაში თანხის ჩარიცხვა განხორციელდება სტუდენტის პირად საბანკო ანგარიშზე;


6.2 ქვეპროგრამით ფინანსური მხარდაჭერის მოსაპოვებლად წარმოსადგენი სავალდებულო დოკუმენტაცია:
1. განცხადება მერის სახელზე;
2. უცხოეთის სასწავლებელში  სწავლის დამადასტურებელი დოკუმენტი (სემესტრის მითითებით);
3. პასპორტის ასლი;
4. განახლებული საინფორმაციო ბარათი სახელმწიფო სერვისების განვითარების სააგენტოდან/დევნილის შემთხვევაში ცნობა რეგისტრაციის შესახებ; 
5.  სამოტივაციო წერილი;
6. პირადი საბანკო რეკვიზიტები ბანკიდან (ბეჭდით დამოწმებული).
6.3 ქვეპროგრამით ფინანსური მხარდაჭერის მოსაპოვებლად წარმოსადგენი დამატებითი დოკუმენტაცია (არსებობის შემთხვევაში).
კონკურსებზე, კონფერენციებზე, ტრენინგებზე მიღებული ჯილდოები ან/და სიგელები ან/და სერტიფიკატები.
მუხლი 7. არაფორმალური განათლებისა და პროფესიული შესაძლებლობების განვითარების ფინანსური ხელშეწყობა

7.1 ქვეპროგრამის შესახებ:
1. ქვეპროგრამა ითვალისწინებს ქვეყნის ფარგლებს გარეთ სხვადასხვა (საგანმანათლებლო ან/და პროფესიული) პროგრამებში მონაწილეობის მიღებისთვის მგზავრობის თანხის დაფინანსება/თანადაფინანსებას;
2. ქვეპროგრამა ითვალისწინებს სხვადასხვა ფესტივალებში, კონკურსებში, ფორუმებში და სხვა ტიპის ღონისძიებებში მონაწილეობის მიღების მიზნით მგზავრობის ან/და  საწევრო გადასახადის  დაფინანსება/თანადაფინანსებას;
3. ქვეპროგრამა ითვალისწინებს სხვადასხვა სფეროს (სახელოვნებო, რეწვის, ტექნოლოგიების და სხვა) წარმომადგენლების პროფესიული საქმიანობის განვითარებისთვის ფინანსურ მხარდაჭერას;
4. მერიის მიერ გაწეული დაფინანსება/თანადაფინანსება არ უნდა აღემატებოდეს  2000 (ორი ათასი) ლარს;
5. თანხის ჩარიცხვა განხორციელდება კანონმდებლობით დადგენილი წესის შესაბამისად.

7.2 ქვეპროგრამით სარგებლობის ძირითადი კრიტერიუმი:
1.  ქვეპროგრამით სარგებლობა შეუძლიათ ზუგდიდის მუნიციპალიტეტში რეგისტრირებულ ბავშვებსა და ახალგაზრდებს. 

7.3 ქვეპროგრამით ფინანსური მხარდაჭერის მოსაპოვებლად წარმოსადგენი სავალდებულო დოკუმენტაცია:
1. განცხადება მერის სახელზე;
2. დაბადების მოწმობის ან/და პირადობის მოწმობის ან/და პასპორტის ასლი;
3. განახლებული საინფორმაციო ბარათი სახელმწიფო სერვისების განვითარების სააგენტოდან/დევნილის შემთხვევაში ცნობა რეგისტრაციის შესახებ;
4. ერთი რეკომენდაცია, შესაბამისი მიმართულების მასწავლებლის ან/და სპეციალისტის ან/და სასწავლო დაწესებულების მიერ გაცემული;
5. სამოტივაციო წერილი;
6. პირადი საბანკო რეკვიზიტები ბანკიდან (ბეჭდით დამოწმებული); არასრულწლოვანის შემთხვევაში ერთ-ერთი მშობლის ან კანონიერი წარმომადგენლის პირადი საბანკო რეკვიზიტები და პირადობის მოწმობის ასლი;
7. მგზავრობის ღირებულების ან/და  საწევრო გადასახადის დაფინანსება/თანადაფინანსების შემთხვევაში შესაბამისი ორგანიზაციის მიერ გაცემული მოწვევის დამადასტურებელი დოკუმენტი ან/და შესაბამის ორგანიზაციასთან გაფორმებული ხელშეკრულება;
8. მგზავრობის ღირებულების ან/და საწევრო გადასახადის დაფინანსება/თანადაფინანსების შემთხვევაში შესაბამისი ორგანიზაციის მიერ გაცემული ინვოისი;
9. მგზავრობის ღირებულების ან/და საწევრო გადასახადის   დაფინანსება/თანადაფინანსების შემთხვევაში არასრულწლოვანი განმცხადებლის მშობლების/კანონიერი წარმომადგენლის ნოტარიულად დამოწმებული თანხმობა;
10. პროფესიული საქმიანობის განვითარებისთვის ფინანსური მხარდაჭერის შემთხვევაში, საჭირო ნივთების შეძენის მიზნით - ინვოისი ან/და სასაქონლო ზედნადები.

7.4 ქვეპროგრამით ფინანსური მხარდაჭერის მოსაპოვებლად წარმოსადგენი დამატებითი დოკუმენტაცია (არსებობის შემთხვევაში):
1. კონკურსებზე, კონფერენციებზე, ტრენინგებზე მიღებული სერტიფიკატები,  ჯილდოები,  დიპლომები ან/და სიგელები;
2. სხვა დოკუმენტაცია ან/და ნამუშევარი, რომელიც წარმოაჩენს კანდიდატის პროფესიულ შესაძლებლობას;
3. პროფესიული განათლების დამადასტურებელი დოკუმენტაცია (ცნობა სკოლიდან/უნივერსიტეტიდან ან/და შესაბამისი ორგანიზაციიდან).

7.5 პროექტის დასრულების შემდეგ წარმოსადგენი დოკუმენტაცია:
1. მგზავრობის ღირებულების ან/და საწევრო გადასახადის დაფინანსება/თანადაფინანსების შემთხვევაში, პროექტის დასრულებიდან არაუგვიანეს ერთი თვის ვადაში წარმოადგინოს ანგარიში წერილობით, აქტივობების ამსახველი ფოტო/ვიდეო მასალა და შესაბამისი ორგანიზაციის მიერ დამოწმებული დოკუმენტი მონაწილეობის შესახებ; 
2. პროფესიული საქმიანობის განვითარებისთვის ფინანსური მხარდაჭერის შემთხვევაში თანხის მიზნობრივად გახარჯვის ამსახველი დოკუმენტაცია (გადარიცხვის/ხარჯვის დამადასტურებელი დოკუმენტაცია და სხვა).

მუხლი 8. საბუნებისმეტყველო, ტექნიკურ, ჰუმანიტარულ და ტექნოლოგიურ სფეროებში განსაკუთრებული შესაძლებლობების და მიღწევების მქონე ბავშვებისა და ახალგაზრდების ფინანსური მხარდაჭერა;

8.1 ქვეპროგრამის შესახებ:
1. ქვეპროგრამა ითვალისწინებს ზუგდიდის მუნიციპალიტეტის ტერიტორიაზე რეგისტრირებული საბუნებისმეტყველო ან/და ტექნიკურ ან/და ჰუმანიტარულ ან/და ტექნოლოგიურ სფეროებში განსაკუთრებული შესაძლებლობების და მიღწევების მქონე ბავშვებისა და ახალგაზრდებისთვის ფინანსურ მხარდაჭერას.
2. ქვეპროგრამით გათვალისწინებული ფინანსური მხარდაჭერა  არ უნდა აღემატებოდეს 2000 (ორი ათას) ლარს.

8.2 ქვეპროგრამით სარგებლობის ძირითადი კრიტერიუმი:
ქვეპროგრამით სარგებლობა შეუძლიათ ბავშვებსა და ახალგაზრდებს, რომლებიც ფლობენ ამ სფეროებში მიღწეული შედეგების (საპრიზო ადგილები, მედლები და სხვ.) დამადასტურებელ დოკუმენტაციას.

8.3 ქვეპროგრამით ფინანსური მხარდაჭერის მოსაპოვებლად წარმოსადგენი დოკუმენტაცია:
1. განცხადება მერის სახელზე;
2. დაბადების მოწმობის ან/და პირადობის მოწმობის ან/და პასპორტის ასლი;
3. განახლებული საინფორმაციო ბარათი სახელმწიფო სერვისების განვითარების სააგენტოდან/დევნილის შემთხვევაში ცნობა რეგისტრაციის შესახებ;
4. საბუნებისმეტყველო ან/და ტექნიკურ ან/და ჰუმანიტარულ ან/და ტექნოლოგიურ სფეროებში მიღწეული შედეგების (საპრიზო ადგილები, მედლები და სხვ.) დამადასტურებელი დოკუმენტაცია;
5. პირადი საბანკო რეკვიზიტები ბანკიდან (ბეჭდით დამოწმებული); (არასრულწლოვანის შემთხვევაში მშობლის/კანონიერი წარმომადგენლის საბანკო ანგარიშის ნომერი და პირადობის მოწმობის ასლი).


მუხლი 9.  კომისიის მუშაობის  წესი
1. კომისია მოიწვევა საჭიროებისამებრ ყოველი თვის პირველ კვირას კომისიის თავმჯდომარის მიერ;
2. კომისიის თავმჯდომარე უფლებამოსილია მოიწვიოს რიგგარეშე სხდომა აუცილებლობის შემთხვევაში;
3. კომისია განცხადებებს განიხილავს სხდომაზე და გადაწყვეტილებებს იღებს ღია კენჭისყრით, ხმათა უმრავლესობით. კომისიაზე დგება სხდომის ოქმი, რომელსაც ხელს აწერს სხდომაზე დამსწრე ყველა წევრი;
4. კომისიის სხდომა უფლებამოსილია მიიღოს გადაწყვეტილება თუ სხდომას ესწრება კომისიის წევრთა ნახევარზე მეტი;
5. სხდომას საჭიროების შემთხვევაში უნდა ესწრებოდეს (შესაძლებელია ონლაინ რეჟიმში) განმცხადებელი ან მისი წარმომადგენელი.

მუხლი 10. ცვლილებები და დამატებები
1. ზუგდიდის მუნიციპალიტეტში რეგისტრირებული ბავშვებისა და ახალგაზრდების შესაძლებლობების განვითარების ხელშეწყობის პროგრამაში ცვლილებებისა და დამატებების  შეტანა შესაძლებელია  კომისიის წევრთა ხმათა უმრავლესობით, კანონით დადგენილი მოთხოვნების შესაბამისად;
2

